Тукайны укып үсәбез
(Мәктәпкәчә яшьтәге балалар белән Тукай иҗаты бакчасында ял кичәсе) 

Альбина ӘГЪЗАМОВА,

Зәйдәге “Кызыл калфак” балалар бакчасының I квалификация категорияле тәрбиячесе
Максат. Бөек шагыйребез Габдулла Тукайның иҗаты белән киңрәк танышу, аларга карата кызыксыну уяту, фикер йөртә белү, иҗади сәләтләрен үстерү.

Җиһазлау. Тукай портреты, аның әсәрләренә иллюстрацияләр, магнитлы такта, ноутбук, экран.
Кичә барышы

(Әкрен генә моңлы көй яңгырый. Балалар залга керәләр, ярым түгәрәкләнеп басалар. Кичә үзләре иҗат иткән җыр белән башланып китә.)

Кечкенәдән яратабыз                                 2. “Шаян песи”, “Карлыгач”ны
Тукайның шигырьләрен.
Яттан сөйли беләбез.
“Бала белән күбәләк”не,                                “Сөткә төшкән тычкан”ыннан
“Кызыклы шәкерт”ләрен.
Рәхәтләнеп көләбез.
Кушымта:                                                     Куш.: шул ук.
Тукайны укып үсәбез,                                3. Кулыбыздан төшермибез
Без аның оныклары.                                       Аның һәрбер китабын.
Шук балачагыбызның                                    Зур үсеп, олыгайгач та
Бик бәхетле чаклары.                                     Укырбыз әле тагын.            

(Балалар урындыкларга утыралар.)
Тәрбияче. Балалар, сезнең яшьтә Тукай кем булган? Ятим бер бала. Үз көче, үз тырышлыгы белән үскән ул һәм татар халкының бөек шагыйре булып дөньяга танылган. Без сезнең белән аның бик күп шигырьләрен өйрәндек. Бүген шулар белән бергәләп рәхәтләнеп уйнарбыз, күңел ачарбыз. Бүген безгә сугыш ветераны, Айзиләнең бабасы кунакка килде. Ул сезне тыңлап утырачак.

1 нче бирем “Тукайдан өндәүләр” дип атала. Тукай – укытучы. Ул сезнең дә гыйлемле, эшчән, тырыш булып үсүегезне тели. Бу дөньяда кеше булуыгызны тели. Сезнең өчен язган шигырьләреннән алынган юллар да шуңа өнди. Хәзер мин аларны сезгә укыйм, ә сез, аларның кайсы шигырьдән икәнен әйтерсез.

1. Син әле үс һәм укы күп, шунда аңларсың барын;

Мәгърифәт нуры ачар күп нәрсәләрнең ялганын. (“Сабыйга”)
2. И сабыйлар! Эшләгез сез, иң мөкатдәс нәрсә – эш;

Эш агачы һәрвакытта бик юмарт китерер җимеш. (“Эшкә өндәү”)
3. – Ах, юләр маэмай! Тырыш яшьләй, зурайгач җайсыз ул;
Картаеп каткач буыннар, эш белү уңайсыз ул! (“Кызыклы шәкерт”)
1. Кешеләргә итеп шәфкать, үзеннән зурга юл бирсә,

Бәхетсезләрне кимсетми, егылганнарга кул бирсә. (“Бәхетле бала”)
2. Очрый калса сезгә шушындый ярлылар,

Яшьле күзле, моңланганнар вә зарлылар, - 

Яшь балалар! аларны сез яратыгыз,

Җылы сүзләр әйтеп, сөеп юатыгыз! (“Кышкы кич”)
2 нче бирем. “Мисалларны чиш”
Тәрбияче. Ә хәзер магнитлы тактада рәсемле мисалларны чишеп, буш шакмакка җавапны куябыз.   

3 нче бирем –“Шигъри табышмакларның җавапларын тап”
(Тәрбияче табышмакларны, балалар җавапларын әйтә.)
          Болай да кыска гомерле                              4. Кешеләргә шәфкать итеп,                          
Рәнҗетмәгез аларны.                                    Зурларны якын күрсә.
Чәчәктән-чәчәккә кунып,                             Бәхетле була балалар
Ямьлиләр бит аланны. (Күбәләк)                 Егылганга ни бирсә? (Кул)
          Яхшы утыр, төз утыр дип                           5. Нәрсә диеп, уйламыйча,
Өйрәтә аны малай.                                        Ул сөткә килеп төшкән.
Бигрәк кечкенә шул әле                                Сөт сыек шул, һич табактан
Уйныйсы килә бугай. (Акбай)                     Чыгалмыйча интеккән. (Тычкан)
          Көн буе уйнарга әзер                                   6. Шатлыгыннан аны мактап,

Бигрәк шаян бит үзе.                                    Сайраган бит сандугач.
Кәтүк кайчан тәгәрәр дип,                           Тырышлык бушка китмәгән,
Күзәтә ике күзе. (Песи)                                Нәрсә биргән алмагач? (Алма)
4 нче бирем – “Тукай геройларын үз янына чакыра”

(Тактада кроссворд ясалган. Балалар рәсемнәргә карап кроссвордны чишәләр, җавапларын язалар.)

“Утыр, утыр, Мәдинә!” хәрәкәтле уены
(Балалар түгәрәккә басалар. Уртада алмагач. Берәү күзен бәйләп, түгәрәк уртасына утыра. Балалар кулга-кул тотынып, түгәрәктә җырлап әйләнәләр.)
Утыр, утыр Мәдинә, алмагачның төбенә.

Утыр, утыр Мәдинә, алмагачның төбенә.

Кем утырган каршыңа, әйтеп бирче тиз генә.

(Берәү аның кырыена килеп утыра. Уртадагы бала аны капшап белергә һәм исемен әйтергә тиеш. Әгәр белмәсә, аңа җәза бирелә. Өстәлдә алмалар ята, артында сүзләр. Алар кайсы шигырьдән алынганын әйтеп, агачка алманы элә. Уен шулай дәвам итә. Алма артындагы сүзләр: күбәләк, чишмә, мәктәп, җимеш, кояш, табак, Акбай, күлмәк, тәрәзә, мылтык.)
5 нче бирем –  “Хәтереңне тикшер”
(Рәсемнәргә игътибар белән карагыз, истә калдырырга тырышыгыз. Аларны ябып куйгач, сорауларга җавап бирегез.)

1. Әни янында ничә бала әкият тыңлый?

2. Күбәләк янындагы кызның кулында нинди чәчәк?

3. Тукайның ничә шигыренә иллюстрация куелган?

4. Акбай белән малай янында тагын кем бар?

5. Бишек тирбәтүче әнинең яулыгы нинди төстә?

6. Дәрес әзерләүче малай башына нәрсә кигән?

7. Песи кайда утыра?

6 нчы бирем – “Шигъри табышмак”
(Тукайның төрле шигырьләреннән юллар бирелгән. Ләкин алар буталып беткән. Бер шигырьдән булган юлларны тап һәм янындагы шакмакларны аерым бер төскә буя. Табышмак һәр балага бирелә.

	


Зур бәхетләр сызганып эшкә бирелгәннән килә

	


Хәзер бит батмый, - тычкан кирелеп майга аяк баскан

	


Һич куркытмасыннар шүрәле, җен һәм убыр – 

	


- Әйдәле, Акбай! Өйрән син, арт аягың берлә тор;

	


Бу дөньяда, бәлки, күп-күп эшләр күрем

	


Билгесездер: кая ташлар бу тәкъдирем.

	


Барчасы юк сүз, аларның булганы юктыр гомер

	


Аума, аума! Туп-туры тор, төз утыр, яхшы утыр!

	


Аһ! Оят, хурлык, түбәнлекләр иренгәннән килә

	


Сикергән дә табактан ул чыгып үз урнына качкан.

(Алар биремне эшләгәндә, залдагы балаларга сораулар бирелә.)
Бала күбәләк белән сөйләшә. (Әйе)
Сөткә песи төшкән. (Юк)
Кызык сезгә, яшь балалар, кышкы кичтә! (Әйе)
Зур бәхетләр сызганып эшкә бирелгәннән килә. (Әйе)
Шүрәле асрап ята торган кара урман бар. (Юк)
Тукай пар атта Чаллыга килгән. (Юк)
Малай дәресен әзерләмичә урамга чыккан. (Юк)
Күптән түгел безнең тәрәзә капкачын
Оя итте минем сөйгән сандугачым. (Юк)
7 нче бирем – “Рәсемнәрне сүзләр белән алыштыр”

Күрче, бик чынлап керешкән эшкә безнең Ламига:

Бар уе – бер бик матур           тегү       .

“         кайчан бетәр?” – дип,        яткан, көтә;
Көтми хәл юк, бер тәти          кирәк, - бәйрәм җитә.
Ә          , яшьрен генә яткан,           күзлидер;

“Тукта, селкенмәсме”, - ди ул; бер дә җаны  түзмидер.

Ул хәзер сикрер менә, хәзер тотар, хәзер басар;

Ул           уйнатыр, уйнар, үзенә шар ясар,

Кайгысы юк ул           , тик һаман уйнау уе,

Бик шаян! Ай-һай, наян! Уйнарга хәзер көн буе.

8 нче бирем – “Тукай геройлары адашкан”
(Тәрбияче укый. Балалар геройларны үз урыннарына кайтаралар.)
1. – Әйдәле, Күбәләк! өйрән син, арт аягың берлә тор;

Аума, аума! туп-туры тор, төз утыр, яхшы утыр

2. Әйт әле, Акбай,

Сөйләшик бергәләп:

Бу кадәр күп очып

Армыйсың син ничек?

3. Ә карлыгач, яшьрен генә яткан, кәтүкне күзлидер;

“Тукта, селкенмәсме”, – ди ул; бер дә җаны түзмидер.
4. Курыкмагыз, песиләр, күреп сез яныгызда мин барын;

Мин тимәм сезгә, фәкать сайравыгызны тыңларым.

5. Күптән түгел безнең тәрәзә капкачын

Оя итте минем сөйгән сандугачым.

6. Өй түрендә шул заман сайрый ботакта тычкан

Ул да шул берүк сүзне сайрый: “Әйдә тышка, күңлең ач!”

7. Ничектер, белмимен, бер көн идән асты кошы – карлыгач

Егылган да келәттә бер табак сөткә килеп төшкән.

Тәрбияче. Хәзер Хәйдәр бабайга сүзне бирик әле.

Хәйдәр абый. Мин 18 яшемдә сугышка киттем. Салкын сугыш кырында яраландым, үлем белән күзгә-күз дә очраштым. Тик шулай да илем өчен үлүдән курыкмадым. Фашистларны җиңә-җиңә Берлинга барып җиттем. Туган илгә, туган якка зур Җиңү алып кайттым.

Сез Тукай абыегыз шигырьләрен яратасыз икән. Оныгым белән бергә укыган бер шигырьне мин дә хәтеремдә йөртәм әле:

Яшьлегеңдә күп тырышсаң,

Эшкә бирсәң чын күңел.

Каршыларсың картлыгыңны

Бик тыныч һәм бик җиңел!

Әлеге гыйбрәтле сүзләрне һәрвакыт исегездә, күңелегездә йөртегез. Эш сөючән булып үсегез. Ә сез Тукай абыегызның “Ана догасы” дигән мәсәлен искә алмадыгыз.

Балалар. Ә ул нәрсә турында бабай?

Тәрбияче. Авыл тын. Иртәдән кичкә кадәр хезмәт итеп арган халык йоклый. Тик бер өйдә генә ут сүнми. Бер карчык намазлыкка утырып, улына бәхет теләп дога укый. Сезнең дә әниләрегез бәхетле булуыгызны тели. Әти-әниле булып, бәхетле булып үсегез. Сугышлар булмасын, илләребез тыныч булсын.

Балалар. Рәхмәт, бабай! (Балалар үз куллары белән ясалган открытканы бүләк итәләр.)
Тәрбияче. Тукай бүген дә безнең арада кебек. Без һаман аңа ышыкланабыз. Ул татарның чын халык шагыйре. Шагыйрьләр үлми – шагыйрьләр китә генә, дигән сүзләр хак шул. Ул үлмәде. Үзе китсә дә, моң-зар тулы, туры, усал, шул ук вакытта шаян да шигырьләре калды һәм алар бүген безгә эчәр су кебек үк кирәк.

